
ውድ ነዋሪ፣
 
የምንጽፍልዎ ስለ ሆምስ ቪክቶሪያ ትላልቅ የመኖሪያ ቤቶች ግንባታ ሂደት እና ስለ ሰማይ-ጠቀስ ፎቆች የመልሶ ማልማት መርሃ-ግብር ለማሳወቅ ነው። በፍሌምንግተን እና በሰሜን ሜልቦርን አሁን ለሚኖሩበት እና ለወደፊቱ ነዋሪዎች የበለጠ እና የተሻሉ ቤቶችን ለማቅረብ ቀጣዩ የስራ እርምጃ ወይም ደረጃ በመካሄድ ላይ ነው። 

እንድታስታውሱት ያህል፣ የመልሶ ግንባታው እንዲጀመር ለማስቻል በሴፕቴምበር ወይም መስከረም 30 2025 ሁሉንም ቤተሰቦች እናዘዋውራለን ብለን የምንጠብቅ ሲሆን ይህም መመለስ ለሚፈልጉ ነዋሪዎች እና አዳዲስ ነዋሪዎች የበለጠ እና የተሻሉ ቤቶች እንዲገነባ ያደርጋል። 

ቀጣይ እርምጃዎችዎን መደገፍ  
በ12 Holland Court እና 120 Racecourse Road, Flemington እና 33 Alfred Street, North Melbourne ለሚኖሩ ነዋሪዎች የመዛወራቸው ሂደት በጥሩ ሁኔታ እየሄደ ነው። ወደ 70% የሚጠጉ ሰዎች ቀድሞውኑ ወደ አዲስ ቤቶች ተዘዋውረዋል፣ እና 20% ገደማ የሚሆኑትም በመንቀሳቀስ ላይ ናቸው። 

የእርስዎን ዝውውር ወደፊት እንዲራመድ ለማድረግ ጊዜው አሁን ነው፦ 
· በአሁኑ ጊዜ ስለ መኖሪያ ቤት እያሰቡ ከሆነ፣ ውሳኔዎን ስለማጠናቀቅ እና የሚዘዋወሩበትን ቀን ቀጠሮ ስለመያዝ ያነጋግሩን።  
· የመኖሪያ ቤት ማመልከቻዎን ገና ካላጠናቀቁ፣ በእርስዎ የተከራይና አከራይ መረጃ መሰረት የመኖሪያ ቤት ማመልከቻ እንዴት እንደምናስገባልዎት ከእርሶ ጋር እንነጋገራለን። ባገኘነው መረጃ ላይ ተመስርተን፣ በቅርቡ የመኖሪያ ቤት የሚያገኙበትን እድል እናቀርብልዎታለን፣ ስለዚህ እባክዎን ሊያስፈልጉ ስለሚችሉ ማናቸውም ለውጦች ይንገሩን።  
· ተገቢ የሆነ የመኖሪያ ቤት እድል ከቀረበልዎት፣ ነገር ግን ቤቱን ካልተቀበሉ፣ የመዛወር ጊዜዎ ሲደርስ ቤት እንዲኖርዎት ማድረግን ጨምሮ፣ እርስዎን ማነጋገር እና መደገፋችንን እንቀጥላለን።  
· በአሁኑ ጊዜ የሚያስቡት ቤት ከሌለዎት እባክዎን እኛን ማነጋገር ይቀጥሉ፣ አሁንም ተስማሚ ቤት እንፈልጋለን። ምርጫዎችዎን ስለማስፋት ከእርስዎ ጋር እንነጋገራለን ምክንያቱም ይህ ቶሎ ቤት እንድናገኝ ይረዳናል።  
· ከግል ይዞታ የተከራየነውን ቤት ብንሰጥዎት፣ እንደ የመንግስት ቤት በእኛ ነው የሚተዳደረው። በአንዳንድ አካባቢዎች፣ ከፍላጎትዎ ጋር የሚስማማ ቤት የምንገኝበት መንገድ ቤት መከራየት ይሆናል። አሁንም ከአከባቢዎ የቤቶች ጽህፈት ቤት ቅርንጫፍ ተመሳሳይ ድጋፍ ያገኛሉ እንዲሁም አሁን ያለዎትን መብቶች እና ኃላፊነቶች ይጠብቃሉ። ከግል ባለቤቱ ጋር ያለን የኪራይ ውል ካበቃ ሌላ ተስማሚ ቤት እናገኝልዎታለን።  
 
በየደረጃው እርስዎን ለመርዳት የቆረጠ የቦታ ዝውውር ቡድናችን እዚህ እንዳለ ያስታውሱ።  
· ከእርስዎ ጋር እንገናኛለን፤ ከእኛ ጋር ወደ ሚያደርጉት ማንኛውም ስብሰባ የቤተሰብ አባል፣ ጓደኛ ወይም የህግ ድጋፍ ሰጪ ሰው ይዘው መምጣት ይችላሉ። አስተርጓሚም ማቅረብ እንችላለን።  
· ቤት በመቀየሩ ሂደት እንረዳዎታለን፤ የቤት እቃ አንቀሳቃሾችን እናመጣለን፣ የማሸጊያ ቁሳቁሶችን እናቀርባለን፣ እንደ ስልክ፣ ኢንተርኔት እና የደብዳቤ ማዘዋወር ስለመሳሰሉት ግንኙነቶች እናነጋግርዎታለን እናም አግባብነት ያላቸውን ቤት የመቀየር ወጪዎችን ሁሉ እንሸፍናለን። 
· ተመልሶ መምጣት፤ የመልሶ ግንባታው ሲጠናቀቅ፣ ወደቦታው ስለመመለስ እናነጋግርዎታለን። ቀጣይነት ባለው ብቁነትዎ፣ ፍላጎቶችዎ እና በአዳዲስ ቤቶች ተስማሚነት ላይ በመመስረት ወደ ሰፈርዎ የመመለስ መብት አለዎት።

ስለ መኖሪያ ቤት ፍላጎቶችዎ እና ለቤተሰብዎ ተስማሚ ስለሚሆኑ እና ሊሆኑ ስለሚችሉ ቦታዎች ሁሉ የዝውውር መኮንንዎን እንዲያነጋግሩ እናበረታታዎታለን። 
 
 
የሆምስ ቪክቶሪያ የዝውውር ቡድን 
relocationsteam@homes.vic.gov.au 

 
ከታላቅ አክብሮት ጋር፣ 
የሆምስ ቪክቶሪያ የዝውውር ቡድን 

